Тақырып: «Ұлттық теңге – мақтанышымыз»

Мақсаты:Тәуелсіз еліміздің ең бірінші айрықша белгісі – теңгемен тереңірек таныстыру, туған жеріне, Отанына сүйіспеншілігін ояту.
Сабақтың әдісі: топпен жұмыс, сұрақ – жауап, баяндау, жаттығу жұмысы
Сабақтың көрнекілігі: кесте, компьютер арқылы презентация
Пәнаралық байланыс: тарих, география
Сабақ барысы:
І Ұйымдастыру
1. Сәлемдесу
2. Сабаққа психологиялық дайындық
І. Кіріспе
Бүгін еліміздің ұлттық валютасы туралы сөйлесеміз.
ІІ. Сабақтың мақсатын, барысын айту

Ұлттық валюта – теңге
Қазақстан Республикасы – егеменді, тәуелсіз мемлекет. Оның өз Ата Заңы, мемлекеттік рәміздері, ұлттық валютасы бар.
Тәуелсіздік алған елдің ең бірінші айрықша белгісі – ұлттық валюта. Ол – Қазақстан Республикасы көлемінде пайдаланылатын заңды төлем құралы. Ақша – асыл қазына, халық байлығы.
Халқымыз теңгені бұрын да пайдаланған. Ерте замандарда теңгелерді Түркістан, Тараз қалаларындағы арнаулы шеберханаларда жасаған.
Ұлттық валютамыз 1993 жылы 15 қараша күні енгізілді. Қазақ теңгесі Англияда басылды.
Ұлттық теңгеміздің шеттері қазақтың ою - өрнектермен безендірілген. Бірінші бетінде қазақ халқының әйгілі ұлы тұлғаларының бейнелері басылды. Екінші бетінде ою - өрнектер, табиғат көріністері бейнеленіп, елтаңбамыз салынған.
Теңгенің 16 - ға жуық құпия қорғанысы, белгісі бар. Ұлттық валютамыздың дизайнын жасаушы авторлық топтың жетекшісі Тимур Сұлейменов болды.
«Тиыннан теңге құралады»,- демекші, ақшаны үнемді пайдалану керек.

IІІ. Бекіту
1. Жаңа сөздер бар сөйлемдерді оқып аудару.
2. Сұрақтарға жауап беру
1. Ұлттық валюта қай жылы шығарылды?
2. Теңгеде кім бейнеленген?
3. Тәуелсіз елдің ең бірінші айрықша белгісі қандай?
4. Ерте заманда теңгелерді қайда жасаған?
5. Теңгенің неше құпия қорғанысы бар?
6. Теңге немен безендірілген?
7. Теңгеде қандай суреттер салынған?
8. Қазақ теңгесі қайда басылды?

3. Карточка бойынша жұмыс.

Сөйлемдердің дұрыс, бұрыстығының анықтаңдар: дұрыс бұрыс
1 Қазақстан валютасы басқа елден әкелінеді.
2 Ақша – халық байлығы.
3 Теңгеде 6 - ға жуық құпия белгі бар.
4 Ұлттық валютамыз 1993 жылы 15 қараша күні енгізілді.
5 Ұлттық валютамыздың дизайнын жасаушы авторлық топтың жетекшісі Шәкен Ниязбеков.
6 Тиыннан теңге құралады.
7 Ұлттық валютамыз 1991 жылы 16 желтоқсанда айналымға енді.

VІ. Қорытындылау.

